
淳讀《明紀》而喟然於靖難之說也，以今鏡古，建文君匪負凉德，足肇禍亂。過聽齊黃

䓁輊囂細言，為鼌錯削弱宗籓之舉。成皇帝以沉毅之姿，遘危疑之會，廹而後起，勢不

兩存。而是時海甸初乂，邊陲晏息，懈於武偹，忠臣義士起而拒燕者，若張拳冐刅，無

不披靡潰决。旂�於闕，火延於寢，猶得魚服龍潛，終老牗下。其社之亾也忽焉，其身

之存也唏矣。雖然，九五之位，多凶多懼，髮引千鈞，朽馭六馬，一旦釋袞冕而負緇鉑，

罷朝御而從行腳，雖烏啼花落，江山春去，而流離草莾，僥倖天全，斯亦洪荒之創聞，

或高陵之默庇也。成皇帝奠位以後，芟彛擕異，綏撫響合，遷鼎地北。時復親帥六師，

冐暑雪，馳朔漠，晏駕於榆關之外。甚矣，為君之難也！儒者言理不言數，淳獨謂氣數

者，聖賢之所不能回也。數之勝理，儒者又謬為非理之理，以巧抑夫數，恆心悁焉。

偶得翰學史公紀從亾建文君之概，低徊黯默，知一時君臣宥於數而畢其理，可謂得理數

之窮，而能善其道矣。是編也信，請太史氏亟收之，以徵文獻焉。百世而下，為之涕洟

而不能已也。淳母氏係公後，外兄史兆斗氏為之訂釋以行世，復纂《從亾諸臣攷》，翼

之以傳，更欲請於當事者創祠以祀公，意良遠矣。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

